
Р Е Ф Е Р А Т

ЗА ИЗБОР НА СОРАБОТНИК ПОМЛАД АСИСТЕНТ/АСИСТЕНТ ПО ГРУПА 
ПРЕДМЕТИ ОД НАСТАВНО-НАУЧНАТА ОБЛАСТ КАЗНЕНО ПРАВО НА 

ПРАВНИОТ ФАКУЛТЕТ ПРИ УНИВЕРЗИТЕТОТ „ГОЦЕ ДЕЛЧЕВ“
ВО ШТИП

  
Наставно-научниот совет на Правниот факултет при Универзитетот „Гоце Делчев“ 

- Штип, на седницата одржана на 31.3.2010 година, донесе Одлука бр.1602-52/75 за 
формирање на Рецензентска комисија за избор на еден соработник – помлад асистент/
аситент по група предмети од наставно-научната област казнено право на Правниот 
факултет во состав:

1. д-р Стеван Алексоски – редовен професор  (претседател);  
2. д-р Трајче Витанов –  доцент  (член);
3. д-р Лазар Нанев- доцент  (член).

Рецензентската комисија по разгледувањето на приложените материјали и 
преземените активности, согласно со Законот за високтоо образование и актите на 
Универзитетот „Гоце Делчев“ - Штип, на Наставно-научниот совет на Правниот факултет 
му го поднесува следниов

И З В Е Ш Т А Ј

На распишаниот Конкурс во весникот „Дневник“, објавен на  4.2.2010 година, за избор 
на еден соработник помлад асистент/асистент на Правниот факултет по група предмети 
за наставно-научното подрачје казнено право, се пријавија 7 кандидати и тоа:  м-р Олга 
Ѓуркова, м-р Тоше Панов, м-р Лазо Ѓорѓиевски, Елена Петреска, Викторија Николова, 
Ефимија Вујовиќ и Деница Цебова-Радовановиќ.  

Врз основа на Законот за високото образование и Статутот на Универзитетот 
„Гоце Делчев“ - Штип, Рецензентската комисија ги разгледа пристигнатите документи 
и констатира дека кандидатите навремено ја доставија својата пријава со потребните 
документи во предвидениот рок утврден во Конкурсот. 

Биографски податоци
Кандидатката Олга Ѓуркова е родена на 23 ноември 1983 година во Штип, Р. 

Македонија. Средно образование завршува во гимназијата „Славчо Стојменски“ Штип. Во 
2002 година се запишува на Правниот факултет „Јустинијан Први“ – Скопје, на правните 
студии. Дипломира на истиот Факултет на 28 јуни 2006 година. Во студиската 2006/2007 
година се запишува на постдипломските студии по казнено право на Правниот факултет 
„Јустинијан Први“ – Скопје. Испитите од постдипломските студии ги положува заклучно 
со 21 март 2009 година, со просечен успех 9,80. Во 2009 година пријавува изработка на 
магистерска теза од областа на кривично-процесно право со наслов „Кривичната постапка 
за коруптивните кривични дела во римското право“. На 1 декември 2009 година успешно 
го одбранува својот магистерски труд и се стекнува со научно звање магистер на правни 
науки од областа на казненото право. Веднаш по дипломирањето, Ѓуркова е ангажирана 
како приправник во Апелационен суд во Штип, во Кривичниот одел. На 7 јуни 2007 година 
со Одлука на Матичната комисија при Универзитетот „Гоце Делчев“ – Штип е избрана во 
соработничкото звање помлад асистент на научната област историско-правни науки. Од 
изборот до денес активно е инволвирана во работата со студентите (вежби, консултации, 
организирање на практична настава во основните судови и Апелациониот суд во Штип). 
За време на ангажманот како помлад асистент на Правниот факултет, кандидатката врши 
повеќе должности, учествува во организирање на предавања од експерти од странство и 
во други активности врзани за организацијата и работата на Факултетот и Универзитетот.  

Кандидатката м-р Олга Ѓуркова е ангажирана на следниве предмети: Историја на право, 
Казнено право, Реторика и право, Криминологија и Казнено-процесно право. Како член 
на нормативната комисија на Универзитетот „Гоце Делчев“. Во мај 2008 година учествува 
во работната група за изработка на Статутот на УГД, Правилник за систематизација и 
организација на работните места и Правилник за плати и други надоместоци на плати.

 Во 2010 година ја организира работилница – Симулирано судење, по повод Ден на 
Европа на Правниот факултет, во 2010 година, под менторство на проф.   д-р Лазар Нанев.

Кандидатката учествува во Macedonian Model United Nations, во Human Rights Com-
mittee и во Junior Achievement Project за кои има приложено сертификати.

Стручни трудови и други публикации
1. „Реформата на казненото законодавство на Р. Македонија“, изработен труд на 

постдипломските студии по казнено право, под менторство на проф. д-р Никола 
Тупанчески, 2008 година.

2. Коавтор на научниот труд со проф. д-р Јован Ананиев на тема „Финансиската и 
материјална поддршка на политичките партии пред и за време на изборната 
кампања и моделите на транспарентност (светско и македонско искуство)“ објавен 
во Годишникот на Институтот за социолошки и политичко-правни истражувања – 
Скопје, 2008 година.

3. „Казнено-правна уреденост на производство и дистрибуирање на детска 
порнографија преку мас-медиумите (светско и македонско искуство)“ труд во 
објавување во Годишникот на Правен факултет – Кочани.

4. Монографија: Казнената постапка за коруптивни кривични дела во римско право, 
2010 година, издавач: Алфа 94 Скопје.

Биографски податоци
Кандидатот м-р Тоше Панов е роден на 26 април 1984 година во Кочани, каде завршува 

основно и средно образование. Своето образование го продолжува на Југозападниот 
универзитет „Неофит Рилски“ во Благоевград, на Правно-историскиот факултет каде што 
се стекнува со професионална квалификација – дипломиран правник. По дипломирањето 
тој го продолжува своето образование на постдипломските студиии на истиот Факултет во 
2008 година, каде се стекнува со академско звање магистер со специјалност право, со 
просечна оценка на диплома 4,00 (добар) и среден успех од испити 4,33 (Според законот 
на Република Бугарија највисока оценка е одличен 6 - шест, а најниска преодна оценка е 
среден 3 - три). Кандидатот, исто така, покрај бугарскиот го познава и англискит јазик (за 
што приложува и Уверение од курс по англиски јазик).

Согласно со Законот за високото образование на Р. Македонија, бидејќи има Решение 
за нострификација на дипломата стекната во странство со која се стекнал со академско 
звање магистер со специјалност право, но тоа не е бараната специјалност (област) согласно 
со објавениот Конкурс и нема работно искуство во високото образование, поради што  овој 
кандидат делумно ги исполнува условите само за избор во соработник - помлад асистент, 
согласно со објавениот Конкурс.

Биографски податоци
Кандидатот м-р Лазо Ѓорѓиевски е роден на 16 мај 1983 година во Скопје. Комисијата, 

исто така, нема на располагање документи за да утврди каде кандидатот завршува  и со 
какво високо образование се стекнува и со која просечна оценка. Од нострификацијата 
на диломата стекната во странство, Комисијата о може да констатира дека кандидатот 
м-р Лазо Ѓорѓиевски магистрира на Унивезитетот Пол Сезан Екс Марсеј во Република 
Франција, каде се стекнува со академски степен магистер по Европско деловно право.

Согласно со Законот за високото образование на Р. Македонија, Комисијата смета 
дека овој кандидат само формално ги исполнува условите за избор во соработник - помлад 
асистент, согласно со објавениот Конкурс, затоа што неговата магистратура не е соодветна 
за соработничкото место соработник за предмети од областа на меѓународното право за 
кое се пријавил и нема никакво работно искуство во областа на високото образование.

Биографски податоци
Кандидатката Елена Петреска е родена на 4 март 1982 година во Прилеп, каде 

завршува средно образование и во 2001 година се запишува на Правниот факултет во 
Скопје, каде дипломира во 2007 година и се стекнува со стручен назив дипломиран 
правник. Потоа се запишува на втор циклус на студии на Правниот факултет во Скопје, 
каде ги полага сите предвидени испити на постдипломските студии за казнено право и 
криминологија со просечен успех 9,00. Нема доставено диплома, што значи дека за време 
на објавувањето на Конкурсот, кандидатката сè уште нема магистрирано. Има работно 
искуство како стручен соработник во Општинскиот суд во Прилеп, солидно ја познава 
работата со компјутери и солидно го владее англискиот јазик. Исто така, кандидатката го 
положува правосудниот испит, нема објавени стручни трудови и нема работно искуство 
во високото образование, поради што не ги исполнува условите согласно со Законот за 
високото образование, ниту за избор во соработничко звање помлад асистент согласно  со 
објавениот Конкурс. 

Биографски податоци
Кандидатката Викторија Николова е родена на 28 март 1987 година во Штип, каде 

завршува средно образование. Потоа се запишува на Факултетот за безбедност во Скопје 
и во 2009 година го завршува со просечна оценка 9,43, со што се стекнува со академски 
назив дипломиран криминалист-безбедносна насока (со 242 кредита). Во моментов 
студира на втор циклус студии на Правниот факултет при Универзитет „Гоце Делчев“, на 
насоката Применета политика и дипломатија. Солидно владее со боречки вештини: џудо 
и карате. Солидно го владее англискиот јазик. Активно учествува на неколку семинари. 
Се стекнува со компјутерски вештини и има развиени комуникативни способности. 
Кандидатката Викторија Николова нема работно искуство во високото образование и 
нема магистратура, поради што не ги исполнува условите согласно со Законот за високото 
образование, ниту за избор во соработничко звање помлад асистент согласно  со објавениот 
Конкурс. 

Биографски податоци
Кандидатката Деница Цебова-Радовановиќ е роденa на 13 април 1986 година во 

Кочани, каде завршува средно образование. По завршувањето на средното oбразование, 
во 2005 година се запишува на дисперзираните студии во Штип на Правниот факултет 
при Универзитетот „Св. Кирил и Методиј“ - Скопје, каде дипломира во 2008 година со 
просечен успех 7 (седум).

По дипломирањето во 2009 година се запишува на мастер студиите на Правниот 
факултет во Кочани. Одлично ги владее францускиот и англискиот јазик. Има диплома 
за завршено високо образование дипломиран правник  во траење од три години (180 
кредити). 

Кандидатката Деница Цебова-Радовановиќ е оспособена за работа со компјутер, има 
комуникативни способности за тимска работа, има шестмесечно работно искуство во 
издавачка куќа, но нема работно искуство  во високото образование и нема магистратура, 
поради што не ги исполнува условите, согласно со Законот за високото образование за 
избор во соработничко звање помлад асистент, согласно со објавениот Конкурс. 

Биографски податоци          
Кандидатката Ефимија Вујовиќ е родена на 1 мај 1986 година во Штип, каде 

завршува средно образование. Потоа се запишува на Правниот факултет во Скопје, 
каде дипломира со просечен успех 8,1, во 2009 година и се стекнува со стручен назив 
дипломиран правник (со 240 кредити). 

По дипломирањето се запишува на постдипломски студии на Правниот факултет во 
Кочани. Ефимија Вујовиќ е оспособена за работа со компјутер, има способности за тимска 
работа, активно го владее англискиот јазик, има стажирано во адвокатска канцеларија и 
има работено во туристичка агенција, но нема работно искуство во високото образование.

Врз основа на приложените материјали и биографијата на пријавената кандидатка, 
Комисијата утврдувајќи ја подобноста на кандидатката, согласно со стекнатите академски 
звања, согласно со Законот за високото образование и условите предвидени со објавениот 
Конкурс за избор на еден соработник од областа на меѓународните правни дисциплини 
на Правниот факултет, констатира дека и оваа кандидатка не ги исполнува условите 
предвидени со Законот за високото образование. 

ЗАКЛУЧОК И ПРЕДЛОГ

Врз основа на приложените материјали и биографиите на пријавените кандидати, 
утврдувајќи ја подобноста на кандидатите, стекнатите академски звања, како и 
научноистражувачката активност на пријавените кандидати согласно со условите 
предвидени со објавениот Конкурс за избор на еден соработник на Правниот факултет за 
група предмети од наставно-научното подрачје – казнено право, Комисијата констатира 
дека условите предвидени со Закон за високото образование во целост не ги исполнуваат 
кандидатките: Викторија Николова, Елена Петреска, Деница Цебова-Радовановиќ и 
Ефимија Вујовиќ, а делумно и кандидатите м-р Тоше Панов и м-р  Лазо Ѓорѓиевски од 
областа на казненото право за кое се пријавиле.

Според научниот интерес и дипломата стекната во странство со која се стекнал со 
академско звање магистер на правни науки, Комисијата не го препорачува кандидатот м-р 
Тоше Панов, иако има нострифицирана странска диплома за завршени постдипломски 
студии, со која се стекнал со академски степен магистер од областа на правото. Сепак, 
согласно со Законот за високото образование на Република Македонија не може да биде 
избран за асистент, затоа што тој нема просечен успех од студирањето над 8 (осум), ниту 
работно искуство во високото образование. 

Исто така, Комисијата не го препорачува ниту кандидатот м-р  Лазо Ѓорѓиевски. 
Имено, Комисијата смета дека и овој кандидат само формално ги исполнува условите 
за избор во соработник - помлад асистент, согласно со објавениот Конкурс, затоа што 
неговата магистрира не е соодветна за соработничкото место соработник за предмети од 
областа на казненото право за кое се пријавил. 

Комисијата смета дека за соработник асистент на група предмети од областа на 
казненото право, од пријавените кандидати, Наставно-научниот совет на Правиот факултет 
при Универзитетот „Гоце Делчев“ - Штип да ѝ даде доверба и да ја предложи за избор 
само кандидатката м-р Олга Ѓуркова. Релевантноста на оваа констатација на Комисијата 
во експлицитна форма може да се аргументира со следниве индикатори.

Земајќи го предвид академскиот степен -  магистер, успехот во текот на студирањето 
9,8, објавените стручни трудови и публикации, стекнатото искуство во наставно-научната 
работа и широкиот дијапазон на научен интерес од областа на казненото право, впечатокот 
за исклучителноста на нејзините интелектуални капацитети е неспорен.

Поради наведеното, Комисијата му предлага на Наставно-научниот совет на Правниот 
факултет при Универзитетот „Гоце Делчев“ - Штип за група предмети од наставно-
научната област казнено право, како соработник асистент да ја избере кандидатката 
м-р Олга Ѓуркова,    согласно со објавениот Конкурс, извештајот и заклучокот на 
Рецензентската комисија.

РЕЦЕНЗЕНТСКА КОМИСИЈА
     
Д-р Стеван Алексоски – редовен професор  (претседател), с.р.  
Д-р Трајче Витанов  - доцент  (член), с.р.
Д-р Лазар Нанев - доцент  (член), с.р.

Табела за активности при избор во звање за м-р Олга Ѓуркова

Ред. 
бр. Наставно-образовна дејност Поени

во земјава 

1.  Вежби (неделен просечен фонд на часови во 
двата семестра во изборниот период)

9
19
29

вкупно 
часови: 57

                                                Вкупно поени 28,8

Ред. 
бр.

Научноистражувачка дејност и 
Стручно-уметнички активности

Поени
во земјава

1.  Одбранет магистерски труд 4
2. Објавена монографија 10

                                                            Вкупно 14

Ред. 
бр.

Стручно-апликативна дејност и 
организационо-развојна дејност

Поени
во земјава

1.  Труд во зборник од трудови 4
2. Члена на универзитетски орган, комисија 5

                                                         Вкупно 9

                                                            Вкупно 51,8 поени

                                                  


